
Lööŋ ke liu, luny ku liu, ku akööl ke yai ke aguiɛɛr de göl ci week thok pei  

Lööŋ ke liudu ne aguiɛɛr de göl yic aye kï cath etök ne lööŋ ke luɔi ye kɔc luui thuuk, lööŋ ci 

guiir ku ci keek mac piny thɛɛr. Kë liu thïn yetök ee luɔi cii yïn dëë jäl e baŋ de tuaany të kën 

yïn en kɔn lueel tueŋ. Ne baŋ de lööŋ ke luny ku liudu, käjuëc kɔ̈k ci week pei aci keek kiëët 

ne baŋ de aguiɛɛr de göl, ku kɔc bi röt mat thïn, ku käkë awɛ̈ɛ̈ckï ne lööŋ ke luɔi de të thuuk 

lööŋ ci guiir ku ci keek kiëët.  

Të tuɛɛny yïn, ke yïn bi akumɔ ku akuötnɔm dhil dap lɛ̈k e pɛ̈th, ku raan piööc yïn ku nɔn ee 

yen raan bi döŋ ne nyindu yic raan ee yï döt ku bä lueel nɔn cii yïn bi bɛ̈n ɣöne gäär ee 

thaarë. Ne kë ci päl yïn bä liu, ke yïn lääu bä dɔk e piööcdu yic ku bi yïn kuɔny të lɛ yïn döök 

ciëën. Të kën yïn lɔ tueŋ ke yï lueel ke dhal yïn yïtök ku nɔn cin en awarek de ɣöne wal 

nyooth en nɔn tuɛɛny yïn ku nɔn kënë yï päl jäl, ke kuɔɔnydu abï cuɔt piny ne kë cït thɛɛr ku 

nɔn ee kek nïn ke liudu ne piööc yic. Liu cït ëkënë abï gäär piny nɔn ee yen kë këni päl yïn ku 

nɔn ee yen kë këni ŋic. Liu kuc kɔc abï yïn tɔ̈ mär yiny de mät mɛ̈të yïn ne aguiɛɛr de göl de 

ɣöne gäär yic ku yïn cii kuɔɔny de göl bi bɛ nyɔk e yök ayadäŋ të cii yïn jäl ke kuc kɔc. 

 

Tuaany  

Të de yen awarek de ɣöne wal, ku nɔn ee yen luɛl bii yïn kë cï rot looi lueel yïtök, ke yïn dëë 

liu ne aguiɛɛr de göl yic të tuɛɛny yïn, ku nɔn dɛ yen buɔ̈t cä yök pën yïn bɛ̈n göne gäär ee 

thaarë. Yïn dëë röt gël aya të bii yïn jam wekë akumɔ, ku nɔn ee yen ɣöne gäärdu, raan muk 

aguiɛɛr, ku nɔn ee yen raan ee yï piɔ̈ɔ̈c ne kueer de gäär aguɔ keek lɛ̈k nɔn tuɛɛny yïn ku yïn 

cii bi bɛ̈n.  

Kuny bii yïn röt kony yïtök abï luui të cii yïn wiik ka bɛ̈t kɔn thöl ne aguiɛɛr de göl yic. Ne wiik 

ka bɛ̈t ke göl käkë yiic, yïn bi nɔm dhil dɛ awarek de paan de akïïm të cii yen rot lëu bä lɔ 

tueŋ ne aguiɛɛr de gäär të tɔ̈u yïn ke yï tuaany.  

Yïn lëu bä kueer de gël de röt yïtök luɔɔi aa 4 ne të cït pɛ̈i ka 12. Kueer de kony de röt yïtök 

abï dhil aa te cït nïn ka 3 ne ruöönic.  

Të tuɛɛny yïn e nïn wär nïn ka 3, aröŋ bä dɛ awarek de ɣöne wal nyooth en nɔn cii yïn 

tuaany eyic. Kënë abï rot looi aya të cii yïn tuaany ke yï ci kueer de gël ku kuɔɔny de rot kɔn 

looi aa 4 ne kë cït pɛ̈i ka 12 yiic ne ruöönic.  

Të dɛ yïn nɔm mɛnh tök ku nɔn ee kek rou, ke yïn bï rëër baai të cii mɛnhdu tuaany ne kë cït 

nïn ka 10 ne kë cït pɛ̈i ka 12 yiic ne ruöönic.  

Të dɛ yïn nɔm mith wär mïth ka rou, ke yïn röŋ bä dɛ nïn ka 15 wei të dɛ yen mɛnh töŋ ci 

tuaany ne pɛ̈i ka 12 wään ci tëëk. 

Tën ee yïn ee raan yïtkök raan ee meth döt, ke yïn röŋ bä rëër wei ne kë cït nïn ka 20 të dɛ 

yïn mɛnh töŋ tuaany ku nɔn ee kek mïth karou ku nïn ka 30 wei të dɛ yïn nɔm mïth wär mïth 

karou.  



Tën dɛ yïn mɛnh nuay ku nɔn ee yen aciëk ku kënë aröŋ bä liu ne aguiɛɛr de ɣöne gääric, ke 

yïn dëë rëër wei ne nïn ka 20 ne pɛ̈i ka 12 wään ci thök ke yï tïŋ meth ne tuaany cath ke 

yen. Të  ee yïn ee raan döt meth yïtök, ke nïmrɔ kënë abï cuɔt tueŋ ne kë cït nïn ka 40. 

Raan tök ayadäŋ aröŋ bi tïëŋ en ke ye raan döt meth yetök të tɔ̈u monyde ku nɔn ee yen 

tiiŋde ke cii yen ë kuɔny ne thɛɛr ci lɔ ne kë tuɛɛny en ku nɔn tɔ̈u en ke cin kë lëu, ku nɔn ci 

tääc paan de akïïm ku nɔn dɛ yen däŋ cït ë kënë. 

Yith käkë aye keek tääu e luɔi yic ayadäŋ të tɔ̈u raan ee mɛnhdu muk ke tuaany.  

Të cii yïn gääu ne kë wär nïn ka 3, ke akumɔ abïï kɔɔr bä tuaany de mɛnhdu dhil gäär piny, 

ku nɔn ee yen tuaany de raan ee mɛnhdu muk ne awarek de ɣöne wal yic ku bä bɛ̈ɛ̈i kekë 

yïn etök.  

 

Rëër wei ne aguiɛɛr de göl yic 

Rëër wei ne thaar liɛɛc raan 

Të liɛɛc yïn, kë yïn röŋ bä päk e bɛ̈n ne aguiɛɛr de göl yic ku yïn bi dhil kony ayadäŋ ne thaar 

tɔ̈u yïn ke yï cii bi bɛ̈n ɣöne gäär ke röŋ kekë aguiɛɛr de wärken ku nɔn ee kek märken ke 

mïth, ne thɛɛr röŋ, ku nɔn ee kek thɛɛr cii röŋ bi ke bɛ guiir e baŋ de kä ye kɔc dhal. Ne thɛɛr 

ke liëc, ke yïn lääu bä rot miɔɔc e thɛɛr bii yïn ë ke liu ne aguiɛɛr de göl yic, ku yïn bi dhil aa 

kuɔny ayadäŋ ne kë cït nin ka thiëër ne kënë cök. 

Rëër wei ne këde thiëët de meth 

Të thuëët yïn mɛnhdu, ke yïn röŋ bi yï päl nɔmlääu ne ruun tueŋ de meth bä lɔ bic ke yï lɔ 

meth thuëët ne ke cït thaar tök, ku yïn dɛ yic bä tɔ̈u ne aguiɛɛr de göl yic, ku yïn bi dhil 

kuɔny ayadäŋ.  

 

Rëër wei ke yï tɔ̈u aguiɛɛr de kuɔɔny ne kedë dhiënh de meth, ku nɔn ee yen tïït 

de nyin de meth 

Të cii meth dhiëëth, kɔc dhiëth meth tɔ̈u ne aguiɛɛr de göl yic ke yïn lëu rëër wei ne kë cït 

pɛ̈i ka thiëër ne ruun tueŋ de dhiënh de meth yic.  

Akumɔ ku akuötnɔm abï yïn kuany cök ku piööcë yïn aya ne thoŋ de Norway ku nɔn ee yen 

piööc de thoŋ däŋ të tɔ̈u yïn ke yï liu ke yï döt meth ku nɔn cä dhiëth ku nɔn dɛ yen mɛnh 

thiin cä tɔ̈ ye mɛnhdu baai. Kuɔɔny de akuötnɔm kënë abï luui ne pen ee kek ŋuan ke yï liu 

ku kënë abï rot looi ne kë cït kë loi rot ne pïïrdu yic. 

Të dɛ yen mɛnh cä tɔ̈ ye mɛnhdu, ke yïn dɛ nɔmlääu ke yï ye raan töŋ de kɔc tɔ̈u ne aguiɛɛr 

de göl yic nɔn bii yïn rëër wei ke ŋic ne kë cït pɛ̈i ka thiëër, të tɔ̈u meth ke kën run ka 15 guɔ 

cuööp ne dhiënh de yic. 

Të tɔ̈u moc ku tik kedhie ne aguiɛɛr de göl yic, ke nïn ka 75 aye keek week pei ne wun meth 

ku nïn ka 75 kɔ̈k aye keek week be biääk de man meth agokï rëër wei e ke döt meth. Të kën 

wun meth nïnkɛɛn ci week pei tääu e luɔi yic, ke nïn käkë abïï keek mɔ̈ɔ̈r. Ayadäŋ alëu rot bi 

tïŋ aya të tɔ̈u wun meth ke kën nïnke thöl thook nïn ke rëër baai, të tɔ̈u en ke döt meth, ku 

nɔn tɔ̈u ke ci tääc paan de akïïm ku nɔn ee yen ɣöne wal ne nïn käkë yiic. Ku kënë aya abï 

dhil nyuɔɔth ne awarek de paan de akïïm/ɣöne wal. 



 

Liu ci päl yïn 

Yïn dëë jam wekë akuötnɔm të kɔɔr yïn luɔi bii yïn päl jäl ke yï piɔl guöp, të kɔɔr yïn lɔ tëde 

akïïm, ku nɔn ee yen akïm de lec, ku nɔn ba lɔ köör e luɔi, ku nɔn ee yen däŋ pei cït ë käkë. 

Yïn dëë thiëc aya bï yï päl jäl ke yï piɔl guöp të kɔɔr mïthku lɔ ɣöne gäär, të dɛ yen raan ci 

wëi jäl baai, ku kɔ̈k cït ë käkë. Yïn bi lɛ̈k käjuëc aya ne baŋ de jäl ee raan jäl ke piɔl guöp 

tëde raan ee yïn nyuööth ne aguiɛɛrdu yic.  

Të dɛ yen awarek de paan de akïïm, yïn röŋ aya bä jam nɔn kɔɔr yïn jäl, ku bä lɔ rëër wei ke 

yï cii bɛ bɛ̈n ne aguiɛɛr de göl yic të nuɛɛi yïn, ku nɔn ee yen mɛnhdu ne thaar bäär kɔ̈u. Ne 

kä cït ë käkë yiic, ke yïn bi päl jäl, ku yïn cii bi bɛ kuɔny ɣöne gäär ne të cït ruun tök ruun liiu 

yïn.  

 

Nïn cii teem ku akööl ke yai  

Kɔc ci mɛt ɣöne gäär kedhie abï keek päl jäl ke ke cii bi bɛ̈n ne aguiɛɛr de göl yic ne akööl ke 

Dhetem ke wiik ku akool ke Dharou ne wiik yic. 

Nïn käkë ayekï nïn ke yai paan de Norway, ku anyooth en nɔn tɔ̈u kɔc e ke cii bi bɛ̈n ɣöne 

gäär ne kë cït nïn tök ee nïnkë yiic: Kööl 1 ku kööl de 17 ke Penethiëc, Kööl tueŋ de ruöön, 

kööl de yan de akööl ke Ŋuan de wiik yic, Kööl de Thiëc Piɛth, Kööl de Lɔnhial, Kööl tueŋ 

ɣeric, Kööl de Dhiëëth, Kööl de Jön de Rot, ku nɔn ee yen kööl de gut.  

Të dɛ yen nïnkuöön kɔ̈k pei ee yïn ke thëëk ke cie nïn ci lueel käkë ke kɔc kedhie, ke yïn lääu 

bä rëër baai ne thaar ci lueel ke yï cii bï bɛ̈n ne aguiɛɛr de göl yic, ku yïn bi ŋoot ke yï kony 

ayadäŋ ne kë cït nïn karou ke wiik yic nïn cä keek lɔc ne ruöönic ne kë cït kë kɔɔr rot ne luɔi 

de käkuöön ye keek theek paandun ɣɔnthɛɛr. Yïn bi akuötnɔm dhil lɛ̈k ne kë cït nïn ka 14 ke 

kööl de kë kɔɔr bä looi ŋoot wei, ke yïn kën guɔ thiëc e luɔi bii yï päl jäl. 

 
Yai 

Ne ruöönic ebɛ̈n, yïn cï päl nïn ka 25 ke yai ke yïn cii bi bɛ̈n. Ee akuötnɔm de akumɔ yen ee 

yen lueel nɔn ee nɛn yen ee thaar de yai bii kɔc jäl. Yïn röŋ bi yï kuɔny ne thɛɛr ke yai käkë 

yiic kedhie ne kä ke göl. 

 


